
“INTEGRITI PENDUKUNG KEKUATAN
UMMAH?”

Muslimin yang dirahmati Allah SWT sekalian,

Saya menyeru agar kita bersama-sama meningkatkan ketakwaan kita
kepada Allah SWT dengan melaksanakan segala perintah-Nya dan
meninggalkan segala larangan-Nya. Marilah kita memberi sepenuh tumpuan
kepada khutbah yang disampaikan. Janganlah berbual-bual dan berleka-leka
dengan telefon bimbit. Semoga khutbah ini memberi manfaat kepada kita

semua.

Lal-Ahzab : 72.
2 ali-lmran : 102.

Sempena Hari Integriti Nasional 2023 yang disambut pada 5 November
setiap tahun, khatib akan membicarakan khutbah yang bertajuk “INTEGRITI
PENDUKUNG KEKUATAN UMMAH.”

Hadirin sidang Jumaat yang dirahmati Allah,

Integriti menurut Islam merujuk kepada satu daripada cabang-cabang
iman. Perbincangan integriti dalam Islam kerap kali dikaitkan dengan
konteks amanah dan itgan yakni bersungguh-sungguh dalam melakukan
pekerjaan. Terdapat dua ciri-ciri orang beriman yang digambarkan oleh Allah

SWT sebagaimana Firman-Nya dalam Surah al-Mukminun ayat 8:

< S - s ”/9“1/; ,}/.5,9/
OISTEUPERVISPETEUS (e Pt
‘“Dan mereka yang menjaga amanah dan janjinya.”

Merujuk kepada maksud ayat tersebut, Islam mewajibkan umatnya
untuk menjaga dan memelihara amanah dan janji yang diberikan dengan
sebaik-baiknya sama ada antara seorang hamba dengan Allah SWT atau
sesama manusia. Sebagai orang yang beriman, janganlah kita mengkhianati
amanah dan janji kita terutama dengan Allah SWT, sama ada dengan
melanggar larangan-Nya atau mengabaikan perintah-Nya. Begitu juga dalam
konteks perhubungan sesama manusia, segala perkara yang diamanahkan
dan janji yang dilafazkan mestilah dilaksanakan dengan sempurna sama ada

dalam hubungan kekeluargaan, bermasyarakat dan bernegara.

Di samping itu, dalam sebuah hadis yang diriwayatkan oleh Aisyah
Radiallahuanha bahawa Rasulullah SAW juga sangat menekankan sifat

amanah dan itgan dalam bekerja sebagaimana sabdanya yang bermaksud:

“‘Sesungguhnya Allah SWT mencintai seseorang yang apabila dia
mengerjakan sesuatu pekerjaan, dia melakukan dengan itgan (bersungguh-
sungguh).”

(Riwayat al-Tabarani).

Dari maksud Hadis ini juga, Islam menitikberatkan supaya umatnya
sentiasa bersungguh-sungguh dalam melaksanakan tugas dengan amanah,
rajin dan memegang nilai kebaikan yang tinggi termasuk mengamalkan

integriti pada setiap masa dan setiap kerja.
Muslimin yang dikasihi Allah sekalian,

Kisah dan contoh nilai integriti yakni amanah yang boleh kita teladani
adalah melalui dari kisah Nabi Yusuf Alaihissalam. Baginda merupakan
seorang Rasul yang terkenal dengan kemampuan untuk melakukan
perancangan ekonomi dan kewangan negeri Mesir yang mana pada ketika
itu, baginda menawarkan diri kepada Raja Mesir untuk menjawat jawatan
bendahara negara kerana yakin dengan amanah dan kewibawaannya dalam
menjalankan tugas tersebut. Ini jelas digambarkan dalam Al-Quran melalui
Firman Allah SWT dalam Surah Yusuf, ayat 55:

0 ~ @0, ‘f‘\f.oga'p 1. < (- .7 14
@ e Las g (2 s de Jat Je
“Yusuf berkata: “Jadikanlah daku pengurus perbendaharaan hasil bumi

(Mesir); sesungguhnya aku sedia menjaganya dengan sebaik-baiknya, lagi

mengetahui cara mentadbirkannya.”

Apa yang kita dapat pelajari daripada kisah Nabi Yusuf Alaihissalam ini
adalah baginda bersedia berkhidmat bukan kerana mengharapkan jawatan
mahupun kedudukan, akan tetapi demi untuk menjaga kemaslahatan dan
bagi memastikan pentadbiran negara dapat ditadbir dengan baik

berlandaskan al-Quran dan al-Sunnah serta Qudwah Hasanah. Baginda

sentiasa menitikberatkan elemen amanah dan berilmu dalam mengurus
serta menjaga khazanah negara. Pastinya ini merupakan satu daripada
aspek penting yang perlu kita amati dalam konteks masyarakat, negara dan

dunia pada hari ini.

Sudah sewajarnya dengan contoh nilai terbaik yang ditunjukkan dalam
Al-Quran melalui kisah-kisah para Rasul dan Nabi, nilai integriti seperti
amanah dan adil sepatutnya ditanam dan diserap menjadi satu sikap yang
sebati dalam diri kita semua. Sebagai umat Islam yang mempunyai
ketertinggian kepada pengamalan nilai dan akhlak yang terpuiji, sepatutnya
ia lebih terserlah dalam bentuk perlakuan bukan sahaja kelembutan peribadi
akan  tetapi kemuliaan  akhlak  dari  sudut  kejujuran  dan

kebertanggungjawaban.
Hadirin sekalian,

Pembudayaan nilai integriti merupakan satu sifat terpuji yakni sifat
mahmudah yang harus diterapkan dalam kehidupan seseorang insan seperti
mana yang ditunjukkan oleh Baginda Nabi Muhammad SAW. Baginda
sentiasa mengamalkan dan menunjukkan contoh ikutan yang terbaik kepada
umatnya seperti yang digambarkan oleh Allah SWT dalam Firman-Nya

dalam Surah al-Ahzab ayat 21.:

@ TS Q1555 591 Al
‘Demi sesungguhnya, adalah bagi kamu pada diri Rasulullah itu contoh
ikutan yang baik, iaitu bagi orang yang sentiasa mengharapkan (keredaan)

Allah dan (balasan baik) hari akhirat, serta ia pula menyebut dan mengingati

Allah banyak-banyak (dalam masa susah dan senang).”

Tanpa integriti seperti tidak beramanah dan tidak berlaku jujur serta
sentiasa bergelumang dengan sifat mazmumah dalam diri seseorang itu,
lanya akan menyebabkan kedudukannya terjejas di sisi Allah SWT malah

akan mendapat kecelakaan di dunia dan di akhirat.

Akibatnya sebagaimana diceritakan melalui suatu kisah yang
diriwayatkan oleh Ibnu Abbas Radiallahuanhuma semasa zaman Baginda
Nabi Muhammad SAW di mana selepas tamatnya Peperangan Khaibar,
beberapa orang sahabat Baginda SAW telah berkata kepada sahabat yang

telah gugur syahid “fulan ini telah syahid”, “fulan ini telah syahid” sehingga

sampai kepada seorang lelaki dan mereka berkata “fulan ini telah syahid”.

Tetapi Baginda Nabi Muhammad SAW kemudian bersabda yang

maksudnya:

“Sesekali tidak. Sesungguhnya aku melihatnya di dalam neraka kerana
jubah yang dicurinya.”

(Riwayat Muslim).

Walaupun hanya perlakuan tidak jujur dan tidak amanah,
mengakibatkan seseorang itu tidak terlepas dari azab dan hukuman di atas

perbuatannya itu.
Hadirin Jumaat yang dirahmati Allah,

Sambutan Hari Integriti Nasional yang disambut pada setiap 5
November saban tahun adalah bertujuan bagi memupuk kesedaran bukan
sahaja dalam kalangan penjawat awam malah di setiap lapisan masyarakat
mengenai keperluan dan kepentingan mengamalkan nilai-nilai murni dan

integriti secara berterusan.

Oleh itu, sudah masanya nilai integriti menurut Islam diterapkan dalam
kehidupan kita seharian agar menjadi pendukung kekuatan bagi setiap

individu terutama dalam menjalankan tugas yang diamanahkan. Marilah kita

bersama-sama meningkatkan dan membudayakan nilai integriti bagi

membentuk semangat Malaysia yang mempunyai nilai-ilai ketamadunan

yang tinggi.
Hadirin sekalian,

Mengakhiri khutbah pada hari ini, kita harus mengambil beberapa

pengajaran dan intipati iaitu:

1. Integriti, jujur dan kepatuhan adalah prinsip-prinsip syariat Islam
yang diperintahkan oleh Allah SWT.

2. Ingatlah, amanah itu sangat berat, maka peliharalah ia sebaik-
baiknya. Jika khianat akan diazab dan diseksa dalam neraka.

3. Umat Islam hendaklah berusaha menjadi insan yang
mengamalkan akhlak mulia agar dapat meningkatkan nilai diri, keluarga,
masyarakat dan negara menuju ke arah yang lebih diberkati serta diredai
oleh Allah SWT.

“‘Sesiapa yang beramal soleh, dari lelaki atau perempuan, sedang dia
beriman, maka sesungguhnya Kami akan menghidupkan dia dengan
kehidupan yang baik dan sesungguhnya kami akan membalas mereka,
dengan memberikan pahala yang lebih dari apa yang mereka telah kerjakan.

(al-Nahl : 97).

Hadirin yang dirahmati Allah sekalian,

Marilah sama-sama kita bertakwa kepada Allah SWT dengan
melakukan ketaatan kepada-Nya dan menjauhkan diri daripada perbuatan

keji dan maksiat.

Hadirin yang dirahmati Allah sekalian,

Kekejaman di Palestin sangat menuntut erti persaudaraan Islam yang kuat
dan keyakinan yang tinggi kepada Allah SWT. Untuk itu mimbar menyeru agar

semua umat Islam terus berdoa kepada Allah SWT dalam setiap solat lima

waktu agar keamanan dan kesejahteraan dikecapi oleh saudara kita dan tanah

mereka yang dirampas dapat dikembalikan menjadi hak mereka semula.

Ya Allah Ya Tuhan kami! Selamatkanlah saudara-saudara kami kaum

\\"‘

muslimin yang ditindas di bumi Palestin dan di mana sahaja mereka berada.
Ya Allah! sayangi dan kasihilah mereka, keluarkanlah mereka dari
penindasan serta kesempitan yang mereka alami selama ini. Ya Allah!
Dengan kuasa-Mu Ya Allah, jadikanlah sebab perjuangan dan doa kami
semua, kau kembalikan tanah mereka yang dirampas. Kau hapuskanlah
kezaliman yang ada di muka bumi ini. Berikanlah keadilan kepada mereka

yang dianiaya serta dizalimi. Ya Allah! Anugerahkanlah kemenangan kepada

10



5 £
g o =

saudara kami kaum muslimin di Palestin. Berikanlah kepada pejuang-
pejuang Islam serta rakyat Palestin kekuatan serta kesabaran menghadapi
kekejaman musuh. Ya Allah! Binalah semula keamanan di bumi Palestin

dan kembalikannya ke pangkuan kaum Muslimin.

Ya Allah! Jadikanlah kami antara hamba-Mu yang menjaga amanah.
Kuatkan iman kami agar menjauhi perbuatan khianat serta jauhkan kami
termasuk dalam golongan yang mengabaikan tanggungjawab dan jauhi
negeri dan negara kami daripada kehancuran disebabkan perbuatan rasuah,
penyelewengan dan salah guna kuasa. Serahkan tanggungjawab memimpin
negara kami kepada hamba-Mu yang amanah dan jujur serta tegas lagi
berani menegakkan kebenaran dan melaksanakan keadilan berlandaskan
syariat. Jadikanlah Ya Allah masjid dan surau di Negeri Selangor rumah-

rumah-Mu yang aman, mempersatukan dan menjadi nadi kekuatan ummabh.

